
Ribhuproktam Brahmaiva Sarvam Prakarananirupanam

ரு’பு⁴ப்ரோக்தம் ப்³ரஹ்மைவ ஸர்வம் ப்ரகரணநிரூபணம்

(ஸர்வம் ப்³ரஹ்மைவ கேவலம்)
மஹாரஹஸ்யம் வக்ஷ்யாமி கு³ஹ்யாத்³கு³ஹ்யதரம் புந: ।
அத்யந்தது³ர்லப⁴ம் லோகே ஸர்வம் ப்³ரஹ்மைவ கேவலம் ॥ 15.1॥
ப்³ரஹ்மமாத்ரமித³ம் ஸர்வம் ப்³ரஹ்மமாத்ரமஸந்ந ஹி ।
ப்³ரஹ்மமாத்ரம் ஶ்ருதம் ஸர்வம் ஸர்வம் ப்³ரஹ்மைவ கேவலம் ॥ 15.2॥
ப்³ரஹ்மமாத்ரம் மஹாயந்த்ரம் ப்³ரஹ்மமாத்ரம் க்ரியாப²லம் ।
ப்³ரஹ்மமாத்ரம் மஹாவாக்யம் ஸர்வம் ப்³ரஹ்மைவ கேவலம் ॥ 15.3॥
ப்³ரஹ்மமாத்ரம் ஜக³த்ஸர்வம் ப்³ரஹ்மமாத்ரம் ஜடா³ஜட³ம் ।
ப்³ரஹ்மமாத்ரம் பரம் தே³ஹம் ஸர்வம் ப்³ரஹ்மைவ கேவலம் ॥ 15.4॥
ப்³ரஹ்மமாத்ரம் கு³ணம் ப்ரோக்தம் ப்³ரஹ்மமாத்ரமஹம் மஹத் ।
ப்³ரஹ்மமாத்ரம் பரம் ப்³ரஹ்ம ஸர்வம் ப்³ரஹ்மைவ கேவலம் ॥ 15.5॥
ப்³ரஹ்மமாத்ரமித³ம் வஸ்து ப்³ரஹ்மமாத்ரம் ஸ ச புமாந் ।
ப்³ரஹ்மமாத்ரம் ச யத்கிஞ்சித்ஸர்வம் ப்³ரஹ்மைவ கேவலம் ॥ 15.6॥
ப்³ரஹ்மமாத்ரமநந்தாத்மா ப்³ரஹ்மமாத்ரம் பரம் ஸுக²ம் ।
ப்³ரஹ்மமாத்ரம் பரம் ஜ்ஞாநம் ஸர்வம் ப்³ரஹ்மைவ கேவலம் ॥ 15.7॥
ப்³ரஹ்மமாத்ரம் பரம் பாரம் ப்³ரஹ்மமாத்ரம் புரத்ரயம் ।
ப்³ரஹ்மமாத்ரமநேகத்வம் ஸர்வம் ப்³ரஹ்மைவ கேவலம் ॥ 15.8॥
ப்³ரஹ்மைவ கேவலம் க³ந்த⁴ம் ப்³ரஹ்மைவ பரமம் பத³ம் ।
ப்³ரஹ்மைவ கேவலம் க்⁴ராணம் ஸர்வம் ப்³ரஹ்மைவ கேவலம் ॥ 15.9॥
ப்³ரஹ்மைவ கேவலம் ஸ்பர்ஶம் ஶப்³த³ம் ப்³ரஹ்மைவ கேவலம் ।
ப்³ரஹ்மைவ கேவலம் ரூபம் ஸர்வம் ப்³ரஹ்மைவ கேவலம் ॥ 15.10॥
ப்³ரஹ்மைவ கேவலம் லோகம் ரஸோ ப்³ரஹ்மைவ கேவலம் ।
ப்³ரஹ்மைவ கேவலம் சித்தம் ஸர்வம் ப்³ரஹ்மைவ கேவலம் ॥ 15.11॥

தத்பத³ம் ச ஸதா³ ப்³ரஹ்ம த்வம் பத³ம் ப்³ரஹ்ம ஏவ ஹி ।
அஸீத்யேவ பத³ம் ப்³ரஹ்ம ப்³ரஹ்மைக்யம் கேவலம் ஸதா³ (ஸர்வம் ப்³ரஹ்மைவ
கேவலம்)॥ 15.12॥
ப்³ரஹ்மைவ கேவலம் கு³ஹ்யம் ப்³ரஹ்ம பா³ஹ்யம் ச கேவலம் ।
ப்³ரஹ்மைவ கேவலம் நித்யம் ஸர்வம் ப்³ரஹ்மைவ கேவலம் ॥ 15.13॥
ப்³ரஹ்மைவ தஜ்ஜலாநீதி ஜக³தா³த்³யந்தயோ:ஸ்தி²தி: ।
ப்³ரஹ்மைவ ஜக³தா³த்³யந்தம் ஸர்வம் ப்³ரஹ்மைவ கேவலம் ॥ 15.14॥
ப்³ரஹ்மைவ சாஸ்தி நாஸ்தீதி ப்³ரஹ்மைவாஹம் ந ஸம்ஶய: ।
ப்³ரஹ்மைவ ஸர்வம் யத்கிஞ்சித்ஸர்வம் ப்³ரஹ்மைவ கேவலம் ॥ 15.15॥
ப்³ரஹ்மைவ ஜாக்³ரத்ஸர்வம் ஹி ப்³ரஹ்மமாத்ரமஹம் பரம் ।
ப்³ரஹ்மைவ ஸத்யமஸ்தித்வம் ப்³ரஹ்மைவ துர்யமுச்யதே ॥ 15.16॥
ப்³ரஹ்மைவ ஸத்தா ப்³ரஹ்மைவ ப்³ரஹ்மைவ கு³ருபா⁴வநம் ।
ப்³ரஹ்மைவ ஶிஷ்யஸத்³பா⁴வம் மோக்ஷம் ப்³ரஹ்மைவ கேவலம் ॥ 15.17॥
பூர்வாபரம் ச ப்³ரஹ்மைவ பூர்ணம் ப்³ரஹ்ம ஸநாதநம் ।
ப்³ரஹ்மைவ கேவலம் ஸாக்ஷாத்ஸர்வம் ப்³ரஹ்மைவ கேவலம் ॥ 15.18॥
ப்³ரஹ்ம ஸச்சித்ஸுக²ம் ப்³ரஹ்ம பூர்ணம் ப்³ரஹ்ம ஸநாதநம் ।
ப்³ரஹ்மைவ கேவலம் ஸாக்ஷாத்ஸர்வம் ப்³ரஹ்மைவ கேவலம் ॥ 15.19॥
ப்³ரஹ்மைவ கேவலம் ஸச்சித்ஸுக²ம் ப்³ரஹ்மைவ கேவலம் ।
ஆநந்த³ம் ப்³ரஹ்ம ஸர்வத்ர ப்ரியரூபமவஸ்தி²தம் ॥ 15.20॥
ஶுப⁴வாஸநயா ஜீவம் ஶிவவத்³பா⁴தி ஸர்வதா³ ।
பாபவாஸநயா ஜீவோ நரகம் போ⁴ஜ்யவத் (போ⁴க்துமிச்ச²தீதி)ஸ்தி²தம் ॥ 15.21॥
ப்³ரஹ்மைவேந்த்³ரியவத்³பா⁴நம் ப்³ரஹ்மைவ விஷயாதி³வத் ।
ப்³ரஹ்மைவ வ்யவஹாரஶ்ச ஸர்வம் ப்³ரஹ்மைவ கேவலம் ॥ 15.22॥
ப்³ரஹ்மைவ ஸர்வமாநந்த³ம் ப்³ரஹ்மைவ ஜ்ஞாநவிக்³ரஹம் ।
ப்³ரஹ்மைவ மாயாகார்யாக்²யம் ஸர்வம் ப்³ரஹ்மைவ கேவலம் ॥ 15.23॥
ப்³ரஹ்மைவ யஜ்ஞஸந்தா⁴நம் ப்³ரஹ்மைவ ஹ்ரு’த³யாம்ப³ரம் ।
ப்³ரஹ்மைவ மோக்ஷஸாராக்²யம் ஸர்வம் ப்³ரஹ்மைவ கேவலம் ॥ 15.24॥
ப்³ரஹ்மைவ ஶுத்³தா⁴ஶுத்³த⁴ம் ச ஸர்வம் ப்³ரஹ்மைவ காரணம் ।

2 sanskritdocuments.org



ரு’பு⁴ப்ரோக்தம் ப்³ரஹ்மைவ ஸர்வம் ப்ரகரணநிரூபணம்

ப்³ரஹ்மைவ கார்யம் பூ⁴லோகம் ஸர்வம் ப்³ரஹ்மைவ கேவலம் ॥ 15.25॥
ப்³ரஹ்மைவ நித்யத்ரு’ப்தாத்மா ப்³ரஹ்மைவ ஸகலம் தி³நம் ।
ப்³ரஹ்மைவ தூஷ்ணீம் பூ⁴தாத்மா ஸர்வம் ப்³ரஹ்மைவ கேவலம் ॥ 15.26॥
ப்³ரஹ்மைவ வேத³ஸாரார்த:² ப்³ரஹ்மைவ த்⁴யாநகோ³சரம் ।
ப்³ரஹ்மைவ யோக³யோகா³க்²யம் ஸர்வம் ப்³ரஹ்மைவ கேவலம் ॥ 15.27॥
நாநாரூபத்வாத்³ப்³ரஹ்ம உபாதி⁴த்வேந த்³ரு’ஶ்யதே ।
மாயாமாத்ரமிதி ஜ்ஞாத்வா வஸ்துதோ நாஸ்தி தத்த்வத:॥ 15.28॥
ப்³ரஹ்மைவ லோகவத்³பா⁴தி ப்³ரஹ்மைவ ஜநவத்ததா² ।
ப்³ரஹ்மைவ ரூபவத்³பா⁴தி வஸ்துதோ நாஸ்தி கிஞ்சந ॥ 15.29॥
ப்³ரஹ்மைவ தே³வதாகாரம் ப்³ரஹ்மைவ முநிமண்ட³லம் ।
ப்³ரஹ்மைவ த்⁴யாநரூபம் ச ஸர்வம் ப்³ரஹ்மைவ கேவலம் ॥ 15.30॥
ப்³ரஹ்மைவ ஜ்ஞாநவிஜ்ஞாநம் ப்³ரஹ்மைவ பரமேஶ்வர: ।
ப்³ரஹ்மைவ ஶுத்³த⁴பு³த்³தா⁴த்மா ஸர்வம் ப்³ரஹ்மைவ கேவலம் ॥ 15.31॥
ப்³ரஹ்மைவ பரமாநத³ம் ப்³ரஹ்மைவ வ்யாபகம் மஹத் ।
ப்³ரஹ்மைவ பரமார்த²ம் ச ஸர்வம் ப்³ரஹ்மைவ கேவலம் ॥ 15.32॥
ப்³ரஹ்மைவ யஜ்ஞரூபம் ச ப்³ரஹ்ம ஹவ்யம் ச கேவலம் ।
ப்³ரஹ்மைவ ஜீவபூ⁴தாத்மா ஸர்வம் ப்³ரஹ்மைவ கேவலம் ॥ 15.33॥
ப்³ரஹ்மைவ ஸகலம் லோகம் ப்³ரஹ்மைவ கு³ருஶிஷ்யகம் ।
ப்³ரஹ்மைவ ஸர்வஸித்³தி⁴ம் ச ஸர்வம் ப்³ரஹ்மைவ கேவலம் ॥ 15.34॥
ப்³ரஹ்மைவ ஸர்வமந்த்ரம் ச ப்³ரஹ்மைவ ஸகலம் ஜபம் ।
ப்³ரஹ்மைவ ஸர்வகார்யம் ச ஸர்வம் ப்³ரஹ்மைவ கேவலம் ॥ 15.35॥
ப்³ரஹ்மைவ ஸர்வஶாந்தத்வம் ப்³ரஹ்மைவ ஹ்ரு’த³யாந்தரம் ।
ப்³ரஹ்மைவ ஸர்வகைவல்யம் ஸர்வம் ப்³ரஹ்மைவ கேவலம் ॥ 15.36॥
ப்³ரஹ்மைவாக்ஷரபா⁴வஞ்ச ப்³ரஹ்மைவாக்ஷரலக்ஷணம் ।
ப்³ரஹ்மைவ ப்³ரஹ்மரூபஞ்ச ஸர்வம் ப்³ரஹ்மைவ கேவலம் ॥ 15.37॥
ப்³ரஹ்மைவ ஸத்யப⁴வநம் ப்³ரஹ்மைவாஹம் ந ஸம்ஶய: ।
ப்³ரஹ்மைவ தத்பதா³ர்த²ஞ்ச ஸர்வம் ப்³ரஹ்மைவ கேவலம் ॥ 15.38॥

ப்³ரஹ்மைவாஹம்பதா³ர்த²ஞ்ச ப்³ரஹ்மைவ பரமேஶ்வர: ।
ப்³ரஹ்மைவ த்வம்பதா³ர்த²ஞ்ச ஸர்வம் ப்³ரஹ்மைவ கேவலம் ॥ 15.39॥
ப்³ரஹ்மைவ யத்³யத்பரமம் ப்³ரஹ்மைவேதி பராயணம் ।
ப்³ரஹ்மைவ கலநாபா⁴வம் ஸர்வம் ப்³ரஹ்மைவ கேவலம் ॥ 15.40॥
ப்³ரஹ்ம ஸர்வம் ந ஸந்தே³ஹோ ப்³ரஹ்மைவ த்வம் ஸதா³ஶிவ: ।
ப்³ரஹ்மைவேத³ம் ஜக³த்ஸர்வம் ஸர்வம் ப்³ரஹ்மைவ கேவலம் ॥ 15.41॥
ப்³ரஹ்மைவ ஸர்வஸுலப⁴ம் ப்³ரஹ்மைவாத்மா ஸ்வயம் ஸ்வயம் ।
ப்³ரஹ்மைவ ஸுக²மாத்ரத்வாத்ஸர்வம் ப்³ரஹ்மைவ கேவலம் ॥ 15.42॥
ப்³ரஹ்மைவ ஸர்வம் ப்³ரஹ்மைவ ப்³ரஹ்மணோऽந்யத³ஸத்ஸதா³ ।
ப்³ரஹ்மைவ ப்³ரஹ்மமாத்ராத்மா ஸர்வம் ப்³ரஹ்மைவ கேவலம் ॥ 15.43॥
ப்³ரஹ்மைவ ஸர்வவாக்யார்த:² ப்³ரஹ்மைவ பரமம் பத³ம் ।
ப்³ரஹ்மைவ ஸத்யாஸத்யம் ச ஸர்வம் ப்³ரஹ்மைவ கேவலம் ॥ 15.44॥
ப்³ரஹ்மைவைகமநாத்³யந்தம் ப்³ரஹ்மைவைகம் ந ஸம்ஶய: ।
ப்³ரஹ்மைவைகம் சிதா³நந்த:³ஸர்வம் ப்³ரஹ்மைவ கேவலம் ॥ 15.45॥
ப்³ரஹ்மைவைகம் ஸுக²ம் நித்யம் ப்³ரஹ்மைவைகம் பராயணம் ।
ப்³ரஹ்மைவைகம் பரம் ப்³ரஹ்ம ஸர்வம் ப்³ரஹ்மைவ கேவலம் ॥ 15.46॥
ப்³ரஹ்மைவ சித்ஸ்வயம் ஸ்வஸ்த²ம் ப்³ரஹ்மைவ கு³ணவர்ஜிதம் ।
ப்³ரஹ்மைவாத்யந்திகம் ஸர்வம் ஸர்வம் ப்³ரஹ்மைவ கேவலம் ॥ 15.47॥
ப்³ரஹ்மைவ நிர்மலம் ஸர்வம் ப்³ரஹ்மைவ ஸுலப⁴ம் ஸதா³ ।
ப்³ரஹ்மைவ ஸத்யம் ஸத்யாநாம் ஸர்வம் ப்³ரஹ்மைவ கேவலம் ॥ 15.48॥
ப்³ரஹ்மைவ ஸௌக்²யம் ஸௌக்²யம் ச ப்³ரஹ்மைவாஹம் ஸுகா²த்மகம் ।
ப்³ரஹ்மைவ ஸர்வதா³ ப்ரோக்தம் ஸர்வம் ப்³ரஹ்மைவ கேவலம் ॥ 15.49॥
ப்³ரஹ்மைவமகி²லம் ப்³ரஹ்ம ப்³ரஹ்மைகம் ஸர்வஸாக்ஷிகம் ।
ப்³ரஹ்மைவ பூ⁴ரிப⁴வநம் ஸர்வம் ப்³ரஹ்மைவ கேவலம் ॥ 15.50॥
ப்³ரஹ்மைவ பரிபூர்ணாத்மா ப்³ரஹ்மைவம் ஸாரமவ்யயம் ।
ப்³ரஹ்மைவ காரணம் மூலம் ப்³ரஹ்மைவைகம் பராயணம் ॥ 15.51॥
ப்³ரஹ்மைவ ஸர்வபூ⁴தாத்மா ப்³ரஹ்மைவ ஸுக²விக்³ரஹம் ।
ப்³ரஹ்மைவ நித்யத்ரு’ப்தாத்மா ஸர்வம் ப்³ரஹ்மைவ கேவலம் ॥ 15.52॥

ப்³ரஹ்மைவாத்³வைதமாத்ராத்மா ப்³ரஹ்மைவாகாஶவத்ப்ரபு:⁴ ।
ப்³ரஹ்மைவ ஹ்ரு’த³யாநந்த:³ஸர்வம் ப்³ரஹ்மைவ கேவலம் ॥ 15.53॥
ப்³ரஹ்மணோऽந்யத்பரம் நாஸ்தி ப்³ரஹ்மணோऽந்யஜ்ஜக³ந்ந ச ।
ப்³ரஹ்மணோऽந்யத³ஹம் நாஹம் ஸர்வம் ப்³ரஹ்மைவ கேவலம் ॥ 15.54॥
ப்³ரஹ்மைவாந்யஸுக²ம் நாஸ்தி ப்³ரஹ்மணோऽந்யத்ப²லம் ந ஹி ।
ப்³ரஹ்மணோऽந்யத்த்ரு’ணம் நாஸ்தி ஸர்வம் ப்³ரஹ்மைவ கேவலம் ॥ 15.55॥
ப்³ரஹ்மணோऽந்யத்பத³ம் மித்²யா ப்³ரஹ்மணோऽந்யந்ந கிஞ்சந ।
ப்³ரஹ்மணோऽந்யஜ்ஜக³ந்மித்²யா ஸர்வம் ப்³ரஹ்மைவ கேவலம் ॥ 15.56॥
ப்³ரஹ்மணோऽந்யத³ஹம் மித்²யா ப்³ரஹ்மமாத்ரோஹமேவ ஹி ।
ப்³ரஹ்மணோऽந்யோ கு³ருர்நாஸ்தி ஸர்வம் ப்³ரஹ்மைவ கேவலம் ॥ 15.57॥
ப்³ரஹ்மணோऽந்யத³ஸத்கார்யம் ப்³ரஹ்மணோऽந்யத³ஸத்³வபு: ।
ப்³ரஹ்மணோऽந்யந்மநோ நாஸ்தி ஸர்வம் ப்³ரஹ்மைவ கேவலம் ॥ 15.58॥
ப்³ரஹ்மணோऽந்யஜ்ஜக³ந்மித்²யா ப்³ரஹ்மணோऽந்யந்ந கிஞ்சந ।
ப்³ரஹ்மணோऽந்யந்ந சாஹந்தா ஸர்வம் ப்³ரஹ்மைவ கேவலம் ॥ 15.59॥
॥இதி ஶிவரஹஸ்யாந்தர்க³தே ரு’பு⁴ப்ரோக்தம் ப்³ரஹ்மைவஸர்வம் ப்ரகரணநிரூபணம்
ஸம்பூர்ணம் ॥
-॥ஶ்ரீஶிவரஹஸ்யம் । ஶங்கராக்²ய:ஷஷ்டா²ம்ஶ: । அத்⁴யாய: 15 । 1-61॥

- .. shrIshivarahasyam . shankarAkhyaH ShaShThAMshaH . adhyAyaH 15 . 1-61..

